
LINANGKOB NGA HISGOTANAN: 

ANG MAHINUNGDANONG MGA PUNTO SA KAMATUORAN 

SA MGA SULAT NI PABLO—UNANG CORINTO 

 

Mensahe 11 

Ang Talad sa Ginoo ug ang Panihapon sa Ginoo 

Basahong Kasulatan: 1 Cor. 10:14-22; 11:17-34 

I. Ang rekord sa Biblia kalabot sa espirituhanong pagkaon lig-ong timailhan man nga 

tuyo sa Dios nga ipaambit ang Iyang Kaugalingon kanato pinaagi sa pagkaon—

Gen. 2:9, 16-17; Exo. 12:1-11; 16:14-15; Deut. 8:7-10; Bug. 2:7, 17; 3:20; 22:14: 

A. Ang pagkaon maoy paagi nga makasinati ta sa pagpaambit sa Dios ug masagol Niya aron 

mapadayag Siya—Gen. 1:26; 2:9. 

B. Kon unsay gikaon nato mao sab ta; busa, kon mokaon ta sa Dios nga atong kalan-on, ma-

usa ta Niya ug mahimo man nganing Dios sa kinabuhi ug kinaiya apan dili sa ranggo sa 

pagka-Dios—Juan 6:32-33, 35, 41, 48, 50-51. 

C. Magkinabuhi ta uyon sa nag-okupar ug nagsurop nato; kon mokaon ta ni Cristo ug masu-

ropan Niya nga Espiritung taghatag-og-kinabuhi, magkinabuhi ta ni Cristo—v. 57; Fil. 

1:21a. 

D. Pista gyod unta ang tibuok Cristohanong kinabuhi, pagpahimulos kang Cristo nga atong 

kombira—1 Cor. 5:7-8; 10:16-17. 

II. Ang gihatagag gibug-aton sa talad sa Ginoo naa sa pagpakig-ambitay nato sa Iyang 

dugo ug lawas, sa pag-ambit nato sa Ginoo mismo, sa pagpahimulosay sa Ginoo diha 

sa pakig-ambitay—vv. 16-17, 21: 

A. Gihatag sa Ginoo ang Iyang Kaugalingon kanato aron makaambit ug makapahimulos ta 

Niya sa pagkaon ug pag-inom nato Kaniya: 

1. Ang naghatag sa Iyang lawas ug dugo kanato mao si Cristo nga Espiritung malangko-

bon-sa-tanan—15:45b; 2 Cor. 3:17. 

2. Kining kahibulongang Cristo maoy tanan nato nga atong mapahimuslan; ang tanan 

Niyang pagkamao para man maambitan ug mapahimuslan nato. 

B. “Ang kopa sa panalangin nga atong gipanalanginan, dili ba pakig-ambitay man kini sa 

dugo ni Cristo? Ang tinapay nga atong gitipiktipik, dili ba pakig-ambitay man kini sa lawas 

ni Cristo?”—1 Cor. 10:16: 

1. Ang pakig-ambitay dinhi nagpasabot sa komunyon sa mga magtutuo diha sa usang 

pag-ambit sa dugo ug lawas ni Cristo. 

2. Ang pakig-ambitay naghimo nato, nga mga umalambit sa dugo ug lawas sa Ginoo, nga 

dili lang nausa sa usag usa kondili nausa sab sa Ginoo; giusa nato ang atong kaugali-

ngon sa Ginoo diha sa panag-ambitay sa Iyang dugo ug lawas. 

3. Ang pakig-ambitay sa 1:9 mao ang pakig-ambitay sa Anak sa Dios; ang pakig-ambitay 

sa 10:16 mao ang pakig-ambitay sa Iyang dugo ug lawas, nga nagpakita nga nahikay 

na Siya aron atong mapahimuslan. 

C. “Sanglit usa ra man ang tinapay, kita nga daghan usa ra ka Lawas; kay nangambit man 

tang tanan sa usa ka tinapay”—v. 17: 

1. Usa ka Lawas tang tanan kay nangambit man tang tanan sa usa ka tinapay; ang usang 

pag-ambit nato sa usa ka tinapay nag-usa natong tanan. 

2. Ang pag-ambit nato ni Cristo maghimo natong tanan nga usa ka Lawas Niya; si Cristo 

mismo nga giambitan natong tanan mag-umol nato nga usa ka Lawas Niya. 

D. Ang talad nga naay lawas ug dugo ni Cristo mao ang realidad ni Cristo nga maayong yuta; 

matag panahon nga motambong ta sa talad sa Ginoo aron magpahimulos Niya nga malang-

kobon-sa-tanan, sa atong pagsinati naa ta sa maayong yuta nagpahimulos sa kadato sa 

yuta. 

E. Ang pag-ambit nato sa talad sa Ginoo naa gyod unta sa bugtong-talagsaong pakig-ambitay 

nato sa sa bugtong-talagsaong Lawas Niya nga walay bisan unsang pagbahinbahin sa pag-

buhat ba o sa espiritu. 

III. Ang gihatagag gibug-aton sa panihapon sa Ginoo naa sa paghandom sa Ginoo—

11:24-25: 

A. Sa talad sa Ginoo madawat nato ang Iyang lawas ug dugo aron atong mapahimuslan; sa 

panihapon sa Ginoo maghandom ta Niya aron makapahimulos Siya. 

B. Kalabot sa talad sa Ginoo ug sa panihapon sa Ginoo, naay pagpahimulosay; ang talad sa 

Ginoo aron man makapahimulos ta, ug ang panihapon sa Ginoo aron man makapahi-

mulos Siya.  

C. “Buhata ninyo kini ngadto sa paghandom Kanako”; ang pulong ngadto sa mga versiculo 

24 ug 25 nagpasabot og resulta—ang mapadayonong paghandom nato sa Ginoo nga mag-

tagbaw Niya. 

D. Ang tinuod nga paghandom sa Ginoo pagkaon man sa tinapay ug pag-inom sa kopa—

vv. 24-25: 

1. Iya sa kinabuhi ang tinapay, ug iya sa panalangin ang kopa—Juan 6:35; 1 Cor. 10:16. 

2. Ang pagkaon sa tinapay ug pag-inom sa kopa pagdawat man nato sa Ginoo nga nag-

tubos isip atong pahat, isip kinabuhi ug panalangin nato; kini ang tinuod nga paghan-

dom Kaniya. 

E. “Sa matag kaon ninyo ning tinapay ug pag-inom sa kopa, gipahayag ninyo ang kama-

tayon sa Ginoo hangtod moanhi Siya”—11:26: 

1. Ang pagkaon sa panihapon sa Ginoo dili paghandom sa kamatayon sa Ginoo kondili pag-

pahayag ug pagpasundayag niini. 

2. Mangaon gyod ta sa panihapon sa Ginoo ngadto sa paghandom Kaniya sa pagpahayag 

nato sa makatubos nga kamatayon Niya hangtod mobalik Siya aron magpatindog sa 

gingharian sa Dios—Mat. 26:29. 

3. Kon mokaon ta sa panihapon sa Ginoo nga dunay hunahuna sa mapadayonong pag-

handom Kaniya sa una ug ikaduhang pag-anhi Niya, mahimong katagbawan Niya ka-

nang panihapona kalabot sa gingharian, sa administrasyon sa Dios. 

F. Sa pagkaon nato sa panihapon sa Ginoo kinahanglan makaila ta sa Lawas aron matino 

nato kon ang tinapay nga naa sa talad nagrepresentar ba sa bugtong-talagsaon nga misti-

cong Lawas ni Cristo—1 Cor. 11:29. 

G. Ang pagkaon nato sa panihapon sa Gino magpahinumdom gyod unta nato nga magkina-

buhi diha sa iglesia aron mapadangat ang gingharian para matagbaw si Ginoong Jesus—

v. 26; Mat. 26:29. 


